
പതിനാറാം കേരളനിയമസഭ

രണ്ടാം സമ്മേളനം

നക്ഷത്രചിഹ്നമിടാത്ത ചോദ്യം നമ്പർ: 791 14-10-2026-ല്‍ മറുപടിയ്ക്ക്

പരമ്പരാഗത മേഖലകളിലെ തൊഴിലാളികൾക്കായുള്ള നൈപുണ്യ പുനരധിവാസ പദ്ധതികൾ

ചോദ്യം ഉന്നയിച്ച അംഗങ്ങൾ

ശ്രീ. എം. എ. റസാഖ് മാസ്റ്റർ

മറുപടി നൽകിയ മന്ത്രി

ശ്രീ. ഷിബു ബേബി ജോൺ

(വനം, വന്യജീവി - നൈപുണ്യ വികസന

വകുപ്പ് മന്ത്രി)

(എ)  പുതിയ സാങ്കേതികവിദ്യകളുടെ വരവോടെ പരമ്പരാഗത തൊഴിൽ മേഖലകളിൽ തൊഴിൽ

നഷ്ടപ്പെടുന്നവർക്കായി പ്രത്യേക സ്കിൽ അപ്‌ഗ്രഡേഷൻ (റീ സ്കില്ലിംഗ്/ അപ് സ്കില്ലിംഗ് ) പദ്ധതികൾ

നടപ്പിലാക്കുന്നുണ്ടോ;

മറുപടി: പദ്ധതികള്‍ ആവിഷ്ക്കരിച്ചു വരുന്നു.

(ബി)  പ്രവാസം അവസാനിപ്പിച്ച് തിരിച്ചെത്തിയവർക്കും സ്ത്രീകൾക്കുമായി പ്രാദേശികമായി

സ്വയംതൊഴിൽ കണ്ടെത്തുന്നതിന് സഹായിക്കുന്ന നൈപുണ്യ പരിശീലനങ്ങൾ നൽകിവരുന്നുണ്ടോ

എന്ന് വ്യക്തമാക്കാമോ;

മറുപടി: അത്തരത്തിലുള്ള നൈപുണ്യ പരിശീലനങ്ങള്‍ നല്‍കി വരുന്നില്ല.

(സി)  സംസ്ഥാനത്തെ നൈപുണ്യ വികസന സ്ഥാപനങ്ങളിൽ നിന്നും പരിശീലനം

പൂർത്തിയാക്കുന്നവർക്ക് അന്താരാഷ്ട്രതലത്തിൽ തൊഴിലവസരങ്ങൾ ലഭ്യമാക്കാൻ കെയിസ് (കേരള

അക്കാദമി ഫോർ സ്‌കിൽസ് എക് സ്‌ലെൻസ് ) നടപ്പിലാക്കുന്ന വിദേശ തൊഴിൽ പരിശീലന

പദ്ധതികളുടെ വിശദാംശങ്ങൾ ലഭ്യമാക്കുമോ;

മറുപടി: നിലവിൽ അത്തരത്തിലുള്ള വിദേശ തൊഴിൽ പരിശീലന പദ്ധതികൾ നടപ്പിലാക്കിയിട്ടില്ല.

കേരള അക്കാദമി ഫോര്‍ സ്കില്‍സ് എക്സലന്‍സിന്റെ മികവിന്റെ കേന്ദ്രങ്ങളായ കൊല്ലം ജില്ലയിലെ

'ഇന്ത്യൻ ഇൻസ്റ്റിറ്റ്യൂട്ട് ഓഫ് ഇൻഫ്രാസ്ട്രക്ചർ ആൻഡ് കൺസ്ട്രക്ഷൻ' (IIIC), എറണാകുളം ജില്ലയിലെ

എസ്പോയർ (ESPOIR) എന്നിവിടങ്ങളിൽ നിന്നും നൈപുണ്യ പരിശീലനം പൂർത്തിയാക്കുന്ന

ഉദ്യോഗാർത്ഥികൾക്ക് വിദേശത്ത് തൊഴിൽ അവസരങ്ങൾ ലഭ്യമാകുന്നുണ്ട്.

(ഡി)  കുന്ദമംഗലം മണ്ഡലത്തിലെ ഗവ. ഐ.ടി.ഐ.-കളുടെ ഭൗതിക സൂചകങ്ങൾ ഉയർത്തുന്നതിനും

പുതിയ ട്രേഡുകൾ അനുവദിക്കുന്നതിനും സ്വീകരിച്ച നടപടികൾ വിശദമാക്കാമോ?

മറുപടി: കുന്ദമംഗലം നിയമസഭാ മണ്ഡലത്തില്‍ പ്രവര്‍ത്തിക്കുന്ന ചാത്തമംഗലം ഗവ. ഐ.ടി.ഐ-

യില്‍ നിലവില്‍ ഡ്രാഫ്റ്റ്സ്മാന്‍ സിവില്‍, സര്‍വ്വെയര്‍ ട്രേഡുകളില്‍ 2 യൂണിറ്റുകളിലായി പരിശീലനം



നല്‍കി വരുന്നുണ്ട്. സ്ഥാപനത്തിന് 0.768903 ഹെക്ടര്‍ ഭൂമി ലഭ്യമായിട്ടുണ്ട്. പഞ്ചായത്ത് ലഭ്യമാക്കിയ

സ്കൂള്‍ കെട്ടിടത്തിലാണ് നിലവില്‍ സ്ഥാപനം പ്രവര്‍ത്തിക്കുന്നത്.

സെക്ഷൻ ഓഫീസർ

